
Rezolutё e Konferencёs sё vitit 2013 pёr Marrёdhёniet ndёrmjet Institucioneve tё Larta tё 
Auditimit dhe Parlamenteve, Budva, Mali i Zi 

 
Ne, Kryetarёt e Institucioneve tё Larta tё Auditimit tё vendeve kandidate dhe kandidate potenciale 
pёr BE, me mbёshtetjen e Gjykatёs Europiane tё Audituesve, u takuam nё Budva nё 19 nёntor 2013, 

Duke kujtuar Marrёveshjen e Stambollit, nё veçanti: 

‐ angazhimin pёr tё vazhduar tё luajmё rolin tonё nё zhvillimin dhe forcimin e mёtejshёm tё 
marrёdhёnieve pozitive ndёrmjet ILA‐ve dhe parlamenteve kombёtare, mbi bazёn e respektit 
reciprok pёr rolin dhe pavarёsinё e tё dyja palёve; 

‐ vendimin pёr tё organizuar njё konferencё mbi rёndёsinё e rritjes sё marrёdhёnieve 
konstruktive ndёrmjet ILA‐ve dhe parlamenteve, si edhe organeve tё tjera tё administratёs 
publike; 

Duke pranuar parimet tashmё tё parashikuara nё Dokumentin nr. 33 tё SIGMA‐s mbi Marrёdhёniet 
ndёrmjet Institucioneve tё Larta tё Auditimit dhe Komisioneve Parlamentare (Sigma, Paris, 2002), 
kryesisht qё:  

‐ llogaridhёnia,  transparenca  dhe  vlera  e  parasё  nё  pёrdorimin  e  fondeve  publike  janё 
elemente themelore tё qeverisё demokratike;  

‐ qeveria pritet tё japё llogari pёr administrimin e parave tё taksapaguesve tek pёrfaqёsuesit e 
zgjedhur nё parlament dhe tek publiku nё pёrgjithёsi;  

‐ ILA‐tё mund tё japin njё kontribut shumё tё rёndёsishёm nё kёtё proces administrimi duke 
ofruar njё vlerёsim  tё pavarur,  informacion, garanci dhe kёshilla pёr  llogaritё e paraqitura 
nga qeveria, si edhe pёr realizimin e programeve, projekteve, iniciativave dhe aktiviteteve tё 
tjera tё filluara nga qeveria;  

Duke mirёpritur Rezolutёn A/66/209 tё OKB‐sё 22 dhjetor 2011 nё tё cilёn Asambleja e Pёrgjithshme 
e  Kombeve  tё  Bashkuara  inkurajon  tё  gjitha  shtetet  anёtare  tё  OKB‐sё  tё  zbatojnё  parimet  e 
pёrcaktuara  nё  deklaratat  e  Limёs  dhe Meksikёs,  duke  treguar  kёshtu mbёshtetjen  e  gjerё  pёr 
zbatimin e kёtyre parimeve themelore; 

Duke vёnё nё dukje se nё kёtё  rezolutё  tё OKB‐sё pavarёsia e veprimtarisё sё  ILA‐ve  theksohet si 
element themelor pёr funksionimin e mirё tё ILA‐ve dhe qё thirrja qё bёn rezoluta e OKB‐sё pёr ILA 
tё forta nёnkupton qё vihen nё dispozicion burime tё mjaftueshme financiare; 

Duke  marrё  nё  konsideratё  konkluzionet  e  Konferencёs  sё  Budvёs  mbi Marrёdhёniet  ndёrmjet 
Institucioneve  tё  Larta  tё  Auditimit  dhe  parlamenteve  tё  vendeve  kandidate  dhe  kandidate 
potenciale pёr BE: 

‐ efektiviteti  i  ILA‐ve  si  auditues  publikё  dhe  nxitёs  tё  transparencёs,  llogaridhёnies  dhe 
qeverisjes sё mirё lidhet drejtpёrdrejtё me aftёsinё e tyre pёr tё angazhuar dhe bashkёpunuar 
me aktorёt  e tyre, veçanёrisht me parlamentet nё rolin e tyre tё mbikёqyrёsit; 

‐ kjo duhet tё bazohet tek respekti i ndёrsjelltё pёr pavarёsinё, rolin dhe pёrgjegjёsinё e ILA‐ve 
dhe parlamenteve nё tё gjithё sistemin e llogaridhёnies demokratike; 

‐ njё  mbёshtetje  dhe  bashkёpunim  i  tillё  duhet  tё  kuptohet  nё  situatёn  kur  ILA‐tё  dhe 
parlamentet kanё  tё njёjtin qёllim  tё garantimit  tё menaxhimit  tё shёndoshё  financiar dhe 
llogaridhёnies nё tё mirё tё qytetarёve, pёrfshirё kontributin nё luftёn kundёr mashtrimit dhe 
korrupsionit; 

‐ mёnyra mё e mirё pёr tё arritur kёtё qёllim tё pёrbashkёt nёnkupton vlerёsimin e praktikave 
aktuale,  identifikimin e praktikave  tё mira dhe maksimizimi  i pёrpjekjeve tё pёrbashkёta  tё 
ILA‐ve dhe parlamenteve; dhe, 

‐ duke  vepruar  kёshtu,  kontribuojnё  pёr  forcimin  e  zinxhirit  tё  llogaridhёnies  dhe  shtrimin  e 
rrugёs pёr anёtarёsim nё BE. 

Duke  vёnё nё dukje  veçanёrisht propozimin pёr hartimin  e udhёzuesit  tё pёrshtatshёm qё do  tё 
pёrdorej nga  ILA‐tё dhe parlamentet  individuale pёr  tё  forcuar bashkёpunimin e  tyre  tё dobishёm 
reciprok; 

Vendosёm: 

‐ tё monitorojmё rregullisht nё secilin vend progresin e zhvillimit tё marrёdhёnieve ndёrmjet 
ILA‐ve dhe parlamenteve; 

‐ qё pёr kёtё qёllim, duhet tё krijohet njё udhёzues i pёrshtatshёm nga njё grup pune i 
pёrbёrё nga pikat e kontakti dhe/ose ekspertёt pёrkatёs.  

 

Miratuar nё Budva, Mali i Zi, 19 nёntor 2013 


